
RETROVAIYES DES PATOISAiNTS DI CAINTON DI JURA

Enne centaine de patoisaints venis des troès dichtricts, pus queques
aimis de lai Tchâ-de-Fonds aint pairticipè en lai onzième aissembièe
de lai F.P.C.J. présidée pai Norbert Brahier. (Lo 7 d'avri 1995).
Aiprés aivoi tiuâchu lai bi'nvenaince, lo presideint se piaft ê saluaie
lai présence de Daime Jeanne Piegay, présideinte d'hanneur, lo Chire
Gaston Brahier, ancien Menichtre é lo Chire Jean-Marie Moine qu'è
aipparayie des yeçons po lo patois en l'école.
Lo r'tieuyerat de lai driere aissembièe ât accepté aivô r'méchiements
à graiynou Charly Seidler.

Patois en lécôle

Dains son raipport, Norbert Brahier r'yeuve l'intérêt que les afaints
de lai troèjieme en lai chéjieme année
des écoles primaires, aint potchè en lai
présentation di patois qu'ât aiyu faite
dains les écoles di Jura bénévolement
pai nos dgens é des aimis de lai Tchâ-de-
Fonds, que sont r'méchiè. Pus de 50
des éyeuves tiuâchant ènne cheûte, è

fât dempie échpéraie qu'aivô tot ço
qu'ât aiyu entrepris, note patois troveu
che sai piaice dains les écoles. Tot piein

de travaiye demoûre inco è faire, mains nos sons chu lai boènne voie.
En teniant compte de ço qu'ât aiyu fait, an peut dire que l'année
1994 feut ènne boènne année po lo patois, nos dit inco lo présedient.
Les comptes présentés pai Anai'se Froidevaux bouchant aivô ènne
loidgiere diminution de nos aivoi de 661.40, mians aivô in budget
érçhilibrè; meinme aivô in excédent de tchairdges, compte-teni de lai
mije chu pie di patois en lècôle.
Les vérififiouses po l'année que vint sont : Jeannine Chèvre de Vit-
çhes po les Vâdais, Ginette Guenin de Couéjdoux po les Aidjôlats.
Chuppléainne, Renuade Boillat de Saigneleudgie que r'aprésentrès les

Tainnons.

C'ât pai aicclamations que l'aissembièe è accepté lai candidature de
Djêsèt Steulet de Correindli'n â comité de lai F.P.C.J. en rempiaice-
ment de William Voirol démissionnaire.
En ço que révise l'aictivitè de lai F.P.C.J. lo presideint félicite é

r'mèchie les organisateurs de 5ieme Fête Caintonale di Patois qu'è
aiyu yûe è Boncouet en ot 1994 che bin que les lauréats di concouè
littéraire, en raippelaint les résultats.
A sudjet di Patois en l'école le service de l'ensoignement ât d'aiccoûe
po ècmencie inco çt'annèe aivô des cours è option. De lai maitére è

yi è, è nos fât des raicodjaires po bèyie ces yecons. Lai formation po
ces qu'en airi'nt fate, srè aichurie pai F.P.C.J. aiffaire è cheûdre
Les troès aimicales pai yôs présideints aint inco fait état de loues
aictivitès aidé rétches.

6ième Fête Caintonale di Patois en 1996

Elle srè botèe chu pie pai les Vadais. Lo yûe é lai date sraint
communiqué lo moment v'ni.
Lo chire Gaston Brahier, pai queques pairoles bin senties, nos félicite
po lo traivaiye aiccompyi é nos encoraidge è porcheûdre, ço que nos
aippotcherè piafji é r'cognéchiance pai lai cheûte, tot en nos aichu-
raint de son aimitie.
Cheûyant inco queques dichutions.
Lai pairole n'étaint pus eûsaidgie, èl ât in quât aivaint des dieche di
soi, tiaind que lo presideint yeuve l'aissembièe.
Tot comptant aiprés lo p'tète r'cegnon eûffri pai lai caisse de lai
F.P.C.J. ç'ât l'Aimicale des Vâdais que ç'ât tchairdgie d'animaie lai
lovrèe pai des dainses, des tchaints, ènne saynète, qu'aint tot-piein
rédjôyi les pairticipaints.
E n'fât-pa rébiaie de dire que les tçhneus des totes soûetches qu'aint
aiccompaignie lo café, sont aiyu aipprâtê pai nos Daimes Vâdaises.
Merci Mésdaimes
En l'année qu'vint se Due veut I

Lo graiynou : Charly Seidler

